
АННОТАЦИЯСЫ 
 

Зерттеудің көкейкестілігі. Қазақстан Республикасында адамдардың 
денсаулығын сақтау мен қамқорлық жасау мемлекет саясатының басты 
бағыттарының бірінен саналады. Қазақстан Республикасының үкіметі 
денсаулық сақтау және нығайту істерінің жай-күйін барлық деңгейлерде 
жақсарту бойынша бірқатар кезек күттірмейтін шараларды жүзеге асыруды 
көздейтін құжаттарды қабылдады. Қазақстан Республикасының Ата Заңында, 
«Білім туралы», «Қазақстан Республикасында азаматтардың денсаулығын 
сақтау туралы» Заңдарында, Қазақстан Республикасында білім беруді және 
ғылымды дамытудың 2016-2019 жылдарға арналған мемлекеттік 
бағдарламасында, Қазақстан Республикасының денсаулық сақтау саласын 
дамытудың 2016 - 2019 жылдарға арналған «Денсаулық» мемлекеттік 
бағдарламасында, Қазақстан Республикасының Президенті Н.Ә. 
Назарбаевтың «Қазақстан- 2050» стратегиясы қалыптасқан мемлекеттің жаңа 
саяси бағыты», «Қазақстан жолы - 2050: Бір мақсат, бір мүдде, бір болашақ», 
«Қазақстандықтардың әл-ауқатының өсуі: табыс пен тұрмыс сапасын 
арттыру» атты Қазақстан халқына Жолдауларында, Елбасының «Болашаққа 
бағдар: Рухани жаңғыру» бағдарламалық баяндамасында, «Ұлы даланың жеті 
қыры» атты мақаласында халықтың денсаулық мәселесінің  шешімін табу 
міндеттерінің көзделгендігін ескерсек, болашақ мамандарды, қоғам 
азаматының денсаулық мәдениетін қалыптастыруға тиіспіз. 

Қазақстан Республикасы Үкіметінің 2018 жылдың 24 шілдедегі № 460 
қаулысымен бекітілген Қазақстан Республикасында білім беруді және 
ғылымды дамытудың 2016-2019 жылдарға арналған мемлекеттік 
бағдарламасында «Жалпы білім беретін мектептерде Қазақстан 
Республикасының зияткерлік, дене бітімі және рухани дамыған азаматын 
қалыптастыру, тез өзгеретін әлемде оның табысты болуын қамтамасыз ететін 
білім алудағы қажеттілігін қанағаттандыру» аса маңызды мақсат ретінде 
анықталғандығы, әсіресе, болашақ бастауыш сынып мұғалімдерін мектеп 
табалдырығын аттаған оқушылардың денсаулық мәдениетін қалыптастыруға 
даярлау проблемасының көкейкестілігін нақтылай түседі. 

Өкінішке орай, қазіргі заманғы әлеуметтік-мәдени ортада өскелең 
ұрпақтың денсаулығының нашарлауы, негативті көріністердің қарқын алу 
тенденциясы байқалуда.  

Қазақстан Республикасы денсаулық сақтау министрлігінің қоғамдық 
денсаулық сақтау саясаты комитетінің статистикалық мәліметтеріне 
қарағанда, балалар арасында тыныс мүшелерінің, ас қорыту, түйсік 
органдарының патологиялық аурулары көбейді. Бастауыш мектептің 



табалдырығын аттаған балалардың 60%-ында функционалдық бұзылуы, 
21,4%-нда биологиялық жастың кешеуілдеуі көрініс алса, ал 45% -ы 
психологиялық және физикалық жағынан оқу бағдарламаларын игеруге 
дайын емес. Жоғары сыныпқа қарай оқушылардың 40 %-ында жүйке 
ауруларымен ауыруы, 30 %-ында көру қабілеттерінің төмендеуі байқалады. 
Оқыту жағдайлары, білім беру бағдарламалары физиологиялық-гигиеналық 
нормативтерге сәйкес емес және баланың жеке-дара даму ерекшеліктері 
есепке алынбайды, соның салдарынан оқушылардың депрессияға ұшырауына 
итермелейтін жағдаяттар да туындауда.  

Түрлі аурулардың алдын алу, оқушылардың денсаулығын сақтау және 
нығайтуда, денсаулық мәдениетін қалыптастыруға белсендіруде және 
ынталандыруда, әрине, мектеп, оның ішінде бастауыш мектеп үлкен орын 
алады.  

Соңғы жылдары мемлекеттік деңгейде денсаулық сақтау мен нығайтуды 
көздейтін аса маңызды құжаттар қабылданды. Білім беру мекемелерінде 
денсаулық сақтау технологиялары мен сауықтыру әдістемелері ендіріліп, 
балаларды валеологиялық, гигиеналық тәрбиелеуде іс-шаралар жүзеге 
асырылуда. 

Бұл, әрине, болашақ бастауыш сынып мұғалімінің заман талабына 
сәйкес оқу бағдарламаларын жүзеге асырумен қатар арнайы дене 
шынықтыру-сауықтыру жұмыстарын ұйымдастыра алатын кәсіби даярлығын 
талап етеді. Соған қарамастан болашақ бастауыш сынып мұғалімдерінің 
көпшілігі оқыту процесінде оқушылардың денсаулығын сақтау және 
нығайтуды басым міндеттердің бірі деп санамайды.  

Сол себепті мұғалімдерді оқушылардың денсаулық мәдениетін 
қалыптастыруға дайындау мәселесі әлі күнге дейін шешімін таппай келеді. 
«Бастауышта оқыту педагогикасы және әдістемесі» мамандығы бойынша 
болашақ мұғалімдерді дайындау тәжірибесі де кенжелеу жағдайында. Оған 
себепкер бүгінгі болашақ бастауыш сынып мұғалімдерін оқушылардың 
денсаулық мәдениетін қалыптастырудың негізгі басым қажеттіліктерін 
қанағаттандыра алатын біліктілікті меңгермендігі және оқыту 
әдістемелерінің бастауыш сынып оқушыларының жас және функционалдық 
мүмкіндіктеріне сәйкес келмеуі, оқушылардың денсаулық мәдениетін 
қалыптастырудың түрлі аспектілерін қарастыратын ғылыми-әдістемелік 
әдебиеттің жеткіліксіздігі деп тұжырымдауға мүмкіндік береді. 

Осы орайда қазіргі уақытта қоғамның әлеуметтік тапсырысына сәйкес, 
оқушылардың денсаулық мәдениетін қалыптастыруды жүзеге асыра алатын 
жоғары білікті педагогикалық кадрларды даярлаудың өзектілігін ескере 
отырып, 5В010200 «Бастауышта оқыту педагогикасы мен әдістемесі» 
мамандығы бойынша кадрлар дайындауда қарастырылатын базалық 
пәндердің (БП) циклындағы «Дене шынықтыру» пәнімен шектелмей, таңдау 
компонентінде бөлінетін қосымша оқыту түрлерінің (ҚОТ) мүмкіндіктерін 
толығымен пайдалану қажеттігігіне мән береміз. 



Денсаулық мәселесін зерттеуде соңғы жылдары шартты түрде негізгі үш 
бағыт айқындалды: медициналық-биологиялық, философиялық-
әлеуметтанулық, психологиялық-педагогикалық.   

Медициналық-биологиялық бағыт (И.И. Брехман, Г.И. Куценко, Н.М. 
Амосов, Г.И. Царегородцев және т.б.) өкілдері денсаулықты сақтауды 
адамдардың үйлесімді дамуы мен денсаулығын нығайтуды, жұмысқа 
қабілеттілігін арттыруды, олардың шығармашылықты өмір сүруін ұзартуды 
қамтамасыз ететін алдын алу сауықтыру іс-шараларының кешені ретінде 
қарастырады. 

Философиялық-әлеуметтанулық бағыт өкілдері – (П.А. Виноградов, 
В.И. Столяров және И.М. Быховская, И.И. Семенова және т.б.) денсаулықты 
сақтауды заманауи әлеуметтік даму мен білім берудің объективті қажеттілігі 
ретінде қарастырады.  

Психологиялық-педагогикалық бағыт өкілдері – (В.К. Бальсевич, А.А. 
Деркач, Л.И. Божович, Л.С. Выготский, А.Н. Леонтьев, Д.Б. Эльконин, О.В. 
Юречко, Б.М. Доскараев, Т.Ж. Бекботчаев, К.Адамбеков, Б.А. Тойлыбаев, 
М.Таникеев, Ж.М. Төлегенов және т.б.) жалпы денсаулық сақтау мен 
нығайтудың маңызды қағидаларды ұсынады.  

Алыс шетел ғалымдары көру арқылы қабылдаудың (персистенция) 
ерекшелігі (Breslow L., Enstrom J.), денсаулыққа зиянды жаһандық және 
аймақтық негізгі факторларға салыстырмалы баға беру Ezzati, Majid, Alan D. 
Lopez, Anthony Rodgers, Christopher J.L. Murray), жаһандық денсаулық 
сақтауды жақсарту (Hughes, Barry B., Randall Kuhn, Cecilia Peterson, Dale 
Rothman, Jose Solorzano) мәселелерін қарастырған. 

ХХ ғасырдың орта шенінде бірқатар зерттеушілер салауатты өмір 
салтын  қалыптастыру және валеологиялық білім негізінде денсаулық сақтау 
мәселелері жеке  ғылыми бағыт ретінде қарастырыла бастады. 

Бүгінгі таңда М.В. Бутенко, Н.А. Зиновьев, О.С. Афонюшкин және т.б. 
жастар мен студенттердің; М.Д. Михайлова, А.Ф. Георгиевский, И.Н. 
Воробьева, А.Е. Арсеньев, В.П. Дружинина жеткіншектердің; Н.Г. Быкова, 
О.В. Рихтер мектеп жасына дейінгі балалардың және қосымша білім беру 
мекемелері тәрбиеленушілерінің салауатты өмір салтын қалыптастыру және 
тәрбиелеу мәселелерін қарастыруға ерекше көңіл бөледі. 

Білім беру үдерісін валеологиялық сүйемелдеу мәселелерін Л.Г. 
Татаринков, Т.Ю. Никифиров, Н.Н. Малярчук және т.б. ғалымдар қарастырып 
өткен.  

Қазақстандық ғалымдардың басым көпшілігінің еңбектерінде, атап 
айтқанда: валеологиялық білім және денсаулық сақтау А.С. Иманғалиевтің, 
Ж.Ж. Нұржанованың және т.б., дене мәдениетін қалыптастыру мәселелері 
Б.Қ. Мухамеджанов, Б.З. Абусейтов  және т.б. ғалымдардың зерттеулерінде 
көрініс тапқан.  

Қазақстан ғалымдарының еңбектерінде студенттердің (И.В. Лакомкина 
және т.б.), оқушылардың (А.Жамбыл-қызы, Ж.З. Торыбаева, Т.А. Данияров, 
Ж.Егембергенова, А.Қ. Қаплиева, Б.А. Жолдасбекова, Г.Д. Алимжанов, Г.М. 
Сабденалиева және т.б.), сыныптан тыс тәрбие жұмысында (Д.Ф. 



Ақбердиева, Г.А. Нуридинова, Г.Б. Мауленбердиева және т.б.) салауатты 
өмір салтын қалыптастыру мәселелері, ой-пікірдің дамуы, (Э.Т. 
Курманалиева) теориялық-практикалық тұрғыда шешімін тапқан. 

Оқушылар денсаулығы, сондай-ақ ағзаның өмір сүруіне қолайлы жағдай 
жасау тәсілі ретіндегі салауатты өмір салтын қалыптастыру мәселелерін 
Германия, Франция, Швеция т.б. шетел ғалымдары зерттеген (Gebauer К., 
Fiedler К., Fleming С., Holmen T.L., Krishnurthy P., Struck P.). 

Салауатты өмір салтын түрлі пәндерді оқытуда (А.Г. Маджуга, К.И. 
Исламова, Г.Б. Манекеева, Ч.М. Амилова және т.б.) зерттеушілердің 
еңбектері де назар аударарлық. 

Денсаулық проблемалары бойынша, нақтылап айтқанда, денсаулық 
мәдениетін қалыптастыру бағытында орындалған еңбектердің біз үшін мәні 
зор. Денсаулық мәдениетін қалыптастырудың педагогикалық шарттарын 
анықтау бағытында (Л.М. Аллакаева, И.В. Черкасова, Е.Л. Мишурина, А.П. 
Стариков, Д.В. Ворочихин және т.б.); сондай-ақ студенттердің (И.Р. 
Яковлева, И.А. Сорокина, О.В. Кузьмина, С.В. Склярова, И.А. Коновалова 
ж»не т.б.), жасөспірімдердің (Р.Я. Шамьюнова, Т.А. Янбухтин, Л.Д. 
Магницкая, С.С. Енокаева, Е.В. Конькина, Н.С. Гаркуша, О.И. Трещова  және 
т.б.), бастауыш сынып оқушыларының (Е.Г.Новолодская, М.Ж. Маринина, 
Н.К. Дзжапарова, С.А. Срулевич, А.И. Калоша және т.б.), қосымша білім 
беру мекемелері тәрбиеленушілерінің (Е.Н.Галынская және т.б.), лицейлер 
мен ауыл мектептері оқушыларының (С.В. Кулева, Г.Ш. Азитова жәнн т.б.); 
инновациялық мектеп оқушыларының (Э.Н. Антонелене және т.б.)  
денсаулық мәдениетін қалыптастыру мен тәрбиелеудің түрлі аспектілері 
көптеген зерттеулерге арқау болды.  

Ғылыми әдебиетті талдау отандық және шетелдік педагогикада болашақ 
бастауыш сынып мұғалімдерін оқушылардың денсаулық мәдениетін 
қалыптастыруға дайындауға қатысы бар ғылыми ізденістердің 
жинақталғанын дәлелдейді:  

- болашақ мұғалімдерді оқушылардың салауатты өмір салтын 
қалыптастыруға дайындау мәселесіне Л.В. Байкалова, А.С. Вульфович, Н.А. 
Баженова, М.В. Дедловская және т.б. ғалымдар назар аударған; 

- болашақ мұғалімдерді оқушылардың денсаулығын сақтау және 
нығайтуға дайындау М.В. Козуб, К.И. Шишикина, В.Б. Иванов, Е.Г. 
Диканова, И.Г. Комарова және т.б.зерттеу еңбектерінде көрініс тапқан; 

- болашақ мұғалімдерді, студенттерді дене шынықтыру-сауықтыру іс-
әрекеттеріне дайындау И.Р. Федулина, Е.В. Заинкина, В.К. Валиева, О.В. 
Юречко, М.Е. Глухова, Л.В. Кофанова, С.Г. Напреев және т.б. зерттеушілер 
еңбектерінде сипатталған; 

- болашақ дене мәдениеті мамандарын кәсіби дайындау проблемасы 
О.А. Аяшев, Б.Қ. Мухамеджанов, А.Қ. Демеуов және т.б. қазақстандық 
ғалымдардың зерттеулерінде қарастырлған. 

Осылайша, жүргізілген талдау нәтижесінде біз зерттейтін мәселенің 
қарама-қайшылықтары анықталды: 



- әлеуметтік-педагогикалық деңгейде: оқушылардың денсаулық 
мәдениетінің қалыптасуының бүгінгі жағдайы мен мемлекеттік денсаулық 
сақтау саясатының талаптары арасында; 

- ғылыми-теориялық деңгейде: оқушылардың денсаулық мәдениетін 
қалыптастыруға педагогикалық кадрларды дайындау қажеттілігі мен 
бастауыш сынып болашақ мұғалімдерін даярлаудың ғылыми-теориялық 
негізделгендігінің жеткіліксіздігі арасында; 

- практикалық-әдістемелік деңгейде: оқушылардың денсаулық 
мәдениетін қалыптастыру талабы мен оны тиімді іске асыруға педагогтардың 
даярлық деңгейінің жеткіліксіздігі, жоғары оқу орнында болашақ бастауыш 
сынып мұғалімдерін оқушылардың денсаулық мәдениетін қалыптастыруға 
дайындауды ғылыми-әдістемелік қамтамасыз етілмеуі арасындағы қарама- 
қайшылықтардың бар екені анық байқалып отыр. 

Жоғарыда аталған проблемалардың өзектілігі, сондай-ақ, оның дербес 
зерттеудің пәні ретінде айқындалмағандығы зерттеу тақырыбын: «Болашақ 
бастауыш сынып мұғалімдерін оқушылардың денсаулық мәдениетін 
қалыптастыруға даярлау» деп алуға негіз болды. 

Қазіргі уақыттағы оқушылардың денсаулық мәдениетін қалыптастыру 
қажеттіліктерін және болашақ бастауыш сынып мұғалімдерін олардың осы 
бағыттағы теориялық және тәжірибелік даярлау жүйесінің жаңа талаптарға 
сәйкессіздігі арасындағы қарама-қайшылықтардың шешімін іздестіру 
зерттеу проблемасы ретінде анықталды.  

Зерттеудің мақсаты – болашақ бастауыш сынып мұғалімдерін 
оқушылардың денсаулық мәдениетін қалыптастыруға даярлауды ғылыми-
теориялық тұрғыдан негіздеу және педагогикалық шарттарын өңдемелеу. 

Зерттеу объектісі – болашақ бастауыш сынып мұғалімдерін жоғары оқу 
орнында  кәсіби даярлау.   

Зерттеу пәні – болашақ бастауыш сынып мұғалімдерін оқушылардың 
денсаулық мәдениетін қалыптастыруға даярлау үдерісі. 

Зерттеу болжамы: егер болашақ бастауыш сынып мұғалімдерін даярлау 
біз әзірлеген құрылымдық-мазмұндық моделі негізінде жүзеге асырылса, 
онда бұл болашақ бастауыш сынып мұғалімдерін оқушылардың денсаулық 
мәдениетін қалыптастыруға даярлау сапасын арттырады, өйткені қажетті 
педагогикалық шарттар жүзеге асырылады. 

Зерттеудің мақсаты мен болжамына, белгіленген зерттеу пәні және 
объектісіне сәйкес мынадай зерттеу міндеттері анықталды. 

1. Болашақ бастауыш сынып мұғалімдерінің оқушылардың денсаулық 
мәдениетін қалыптастыруға даярлаудың теориялық негіздерін ашып көрсету. 

2. Болашақ бастауыш сынып мұғалімдерін оқушылардың денсаулық 
мәдениетін қалыптастыруға даярлаудың  құрылымдық-мазмұндық моделін 
жобалау, өлшемдері, деңгейлері мен көрсеткіштерін анықтау. 

3. Болашақ бастауыш сынып мұғалімдерін оқушылардың денсаулық 
мәдениетін қалыптастыруға даярлаудың педагогикалық шарттарын 
айқындау. 



4. Болашақ бастауыш сынып мұғалімдерінің оқушылардың денсаулық 
мәдениетін қалыптастыруға даярлаудың педагогикалық шарттарының 
тиімділігін эксперименттік тексеруден өткізу. 

Жетекші зерттеу идеясы - болашақ бастауыш сынып мұғалімдерін 
мектеп оқушыларының денсаулық мәдениетін қалыптастыруға даярлау тиісті 
педагогикалық шарттардың жүзеге асырылуымен анықталады. 

Зерттеудің теориялық-әдіснамалық негіздері: жүйелік, іс-әрекеттік, 
жеке тұлғаға бағдарланған, антропологиялық, аксиологиялық, 
мәдениеттанушылық тұғырлар; денсаулық мәдениетін қалыптастыруды көп 
қырлы құбылыс ретінде сипаттайтын философиялық, әлеуметтанушылық, 
психологиялық, педагогикалық зерттеу еңбектері. 

Зерттеу көздері: Дүниежүзілік денсаулық сақтау ұйымының, Қазақстан 
Республикасы Денсаулық сақтау министрлігінің балалардың денсаулығын 
сақтау және қорғау туралы ресми нормативтік-құқықтық құжаттары; 
бастауыш сынып мұғалімдерін оқушылардың денсаулық мәдениетін 
қалыптастыруға дайындау саласындағы отандық және шетелдік 
ғалымдардың зерттеулері; философтардың, әлеуметтанушылардың еңбектері, 
осы қызмет түріне мұғалімдерді даярлау жөніндегі психологиялық-
педагогикалық еңбектер; жоғары оқу орындарының типтік оқу жоспарлары 
мен бағдарламалары, оқу-әдістемелік кешендер (оқулық, оқу бағдарламасы, 
оқу құралы және т. б.) халықаралық және республикалық конференциялар 
мен мерзімді басылымдар материалдары, сондай-ақ автордың педагогикалық, 
зерттеу тәжірибесі.  

Зерттеу әдістері: қойылған міндеттерді шешу және зерттеу болжамын 
тексеру үшін өзара байланыста және бір-бірін толықтыратын әдістер кешені 
қолданылды: теориялық - философиялық, психологиялық-педагогикалық 
әдебиеттерді, зерттеу мәселесі бойынша нормативтік-құқықтық және оқу-
әдістемелік құжаттарды теориялық талдау; оқушылардың денсаулық 
мәдениетін қалыптастыру бойынша педагогикалық тәжірибені талдау және 
қорыту;  эмпирикалық әдістер: сауалнама жүргізу, сұхбат жүргізу, бақылау, 
әңгімелесу, жазбаша сұрақнамалар; моделдеу, сараптамалық бағалау, 
педагогикалық құжаттарды зерттеу, болашақ бастауыш сынып мұғалімдерін 
оқушылардың денсаулық мәдениетін қалыптастыруға дайындығының жеке 
компоненттерінің диагностикасы, студенттердің шығармашылықты 
өнімдерін талдау; зерттеу барысында алынған мәліметтерді математикалық 
және статистикалық өңдеу. 

Зерттеу базасы: Е.А. Бөкетов атындағы Қарағанды мемлекеттік 
университеті, Абай атындағы Қазақ Ұлттық педагогикалық университеті, 
І.Жансүгіров атындағы Жетісу мемлекеттік университеті. 

Зерттеу кезеңдері: Зерттеу жұмысы 2016-2019 жылдар бойы үш кезең 
бойынша жүргізілді. 

Бірінші кезең (2016-2017 жж.) таңдалған мәселе бойынша 
философиялық, ғылыми, психологиялық-педагогикалық әдебиеттер 
зерделенді. Нәтижесінде «денсаулық», «денсаулық мәдениеті» және 
«болашақ бастауыш сынып мұғалімдерінің оқушылардың денсаулық 



мәдениетін қалыптастыруға даярлау» ұғымдарының мазмұны нақтыланды, 
зерттелетін сапаның құрылымдық-мазмұндық моделі жобаланды, бастауыш 
сынып мұғалімдерінің педагогикалық қызметке даярлығын қалыптастыру 
бойынша жоғары мектептің отандық және шетелдік жұмыс тәжірибесіне 
талдау және қорыту жасалды, зерттеудің ғылыми аппаратын өңдемеленді.  

Екінші кезең (2017-2018 жж.) болашақ бастауыш сынып мұғалімдерін 
оқушылардың денсаулық мәдениетін қалыптастыруға даярлаудың 
педагогикалық шарттары негізделіп, сынақтан өткізілді, 5В010200 –
Бастауышта оқыту педагогикасы мен әдістемесі мамандығы бойынша Типтік 
оқу жоспары мен бағдарламалары, оқу құралдары талданды; 5В010200 –
Бастауышта оқыту педагогикасы мен әдістемесі мамандығы бойынша 
базалық және кәсіптендіру циклындағы пәндердің, өтілетін  практикалардың 
Типтік бағдарламаларына қосымшалар, «Бастауыш сынып оқушыларының 
денсаулық мәдениетін қалыптастырудың педагогикалық негіздері» элективті 
курсы, әдістемелік ұсыныстар, нұсқаулар, электронды оқулық әзірленді, 
жұмыс болжамының қағидалары тексерілді. 

Үшінші кезең (2018-2019 жж.) тәжірибелік-эксперименттік жұмысы 
нәтижелеріне ғылыми-педагогикалық сараптама жүргізілді, болашақ 
бастауыш сынып мұғалімдерін оқушылардың денсаулық мәдениетін 
қалыптастыруға даярлығын жетілдірудің негізгі жолдарын анықталды, 
нәтижелер нақтыланды, пайдаланылған әдебиеттер тізімі рәсімделді.  

Қорғауға ұсынылатын негізгі қағидалар: 
1. Болашақ бастауыш сынып мұғалімдерін оқушылардың денсаулық 

мәдениетін қалыптастыруға даярлығы - жеке тұлғаның өз денсаулығына 
бағалы көзқарасын қалыптастыруға бағытталған тұрақты  мотивациясын, 
педагогикалық іс-әрекетті табысты жүзеге асыруға мүмкіндік беретін 
теориялық білім мен практикалық іс-әрекет тәжірибесінің жиынтығын 
көрсететін  педагогтың жеке тұлғалық сипаттамасы. 

2. Болашақ бастауыш сынып мұғалімдерін оқушылардың денсаулық 
мәдениетін қалыптастыруға даярлаудың құрылымдық-мазмұндық моделін 
мотивациялық, когнитивтік, іс-әркеттік және рефлексивтік  компонеттер 
құрайды. 

3. Болашақ бастауыш сынып оқушыларының денсаулық мәдениетін 
қалыптастыру дайындау процесі келесі педагогикалық шарттармен 
сипатталған: 1) бастауыш сынып мұғалімдерінің оқушылардың денсаулық 
мәдениетін қалыптастыруға деген ішкі мотивациясының дамуынң 
өзектендіредірілуі; 2) болашақ бастауыш сынып мұғалімінің оқушылардың 
денсаулық мәдениетін қалыптастыруға даярлау процесін оқу-әдістемелік 
қамтамасыз ету және типтік оқу жоспарымен  оқылатын пәндердің 
мазмұнына бағдар ұстану; 3) болашақ бастауыш сынып мұғалімін 
оқушылардың денсаулық мәдениетін қалыптастыруға даярлау бойынша әр 
түрлі жұмыс формалары мен әдістерін (оқу және оқудан тыс) пайдалану; 4) 
болашақ бастауыш сынып мұғалімін оқушылардың денсаулық мәдениетін 
қалыптастыруға даярлығын практикалық дағдыларды меңгеруін қамтамасыз 
ететін белсенді педагогикалық іс-әрекетке жұмылдыру; 5) болашақ бастауыш 



сынып мұғалімін оқушылардың денсаулық мәдениетін қалыптастыруға 
даярлауда педагогикалық-профессорлық құрамның, қоғамдық ұйымдардың, 
ата-аналардың  іс-әрекетінің үйлесімділігі және бағыттылығы.  

4. Болашақ бастауыш сынып оқушыларының денсаулық мәдениетін 
қалыптастыруға даярлауды ғылыми-әдістемелік қамтамасыз етудің 
тиімділігін растайтын тәжірибелік-эксперименттік жұмыстың нәтижелері. 

Зерттеудің ғылыми жаңалығы мен теориялық маңыздылығы: 
- алғаш рет бастауыш сынып оқушыларының денсаулық мәдениетін 

қалыптастыруға даярлау мәселесі кешенді және жүйелі зерттелді: 
- болашақ мұғалімдерді бастауыш сынып оқушыларының денсаулық 

мәдениетін қалыптастыруға даярлаудың ғылыми-теориялық негіздері 
зерделенді; 

- «денсаулық», «денсаулық мәдениеті» және «болашақ бастауыш сынып 
мұғалімдерінің оқушылардың денсаулық мәдениетін қалыптастыруға 
даярлау»  ұғымдары нақтыланды; 

- жүйелік, іс-әрекеттік, жеке тұлғаға бағдарланған, аксиологиялық, 
антропологиялық, мәдениеттанушылық тұғырлар негізінде болашақ 
бастауыш сынып оқушыларының денсаулық мәдениетін қалыптастыруға 
даярлаудың құрылымдық-мазмұндық моделі жобаланды; 

- болашақ бастауыш сынып оқушыларының денсаулық мәдениетін 
қалыптастыруға даярлаудың тиімділігін қамтамасыз ететін педагогикалық 
шарттар анықталды; 

- болашақ бастауыш сынып оқушыларының денсаулық мәдениетін 
қалыптастыруға даярлау процесін әдістемелік қамтамасыз ету әзірленді және 
сынақтан өткізілді. 

Зерттеудің практикалық маңыздылығы: 
Болашақ бастауыш сынып мұғалімдерін оқушылардың денсаулық 

мәдениетін қалыптастыруға даярлауды әдістемелік қамтамасыз ету 
мақсатында оқу процесіне мыналар ендірілді: 

- 5В010200 – «Бастауышта оқыту педагогикасы мен әдістемесі» 
мамандығы бойынша Типтік оқу жоспарына сәйкес пәндер 
бағдарламаларына (базалық пәндер (БП) циклындағы  «Бастауыш мектептегі 
тәрбие жұмысының теориясы мен әдістемесі» қосымшалар; 

- 5В010200 – «Бастауышта оқыту педагогикасы мен әдістемесі» 
мамандығы бойынша Типтік оқу жоспарына сәйкес кәсіптендеру 
циклындағы (КП) («Математиканы оқыту әдістемесі», «Бастауыш мектепте 
дүниетануды оқыту әдістемесі», «Бастауыш мектептегі дене тәрбиесінің 
әдістемесі»  қосымшалар; 

- өтілетін практикалардың бағдарламаларына қосымшалар: 
«Педагогикалық тәжірибе» 2-курс, 3 апта,), «Педагогикалық тәжірибе» 3-
курс, 2 апта), «Өндірістік тәжірибе» (4-курс, 10 апта).  

− әдістемелік ұсыныстар мен нұсқаулар: 
а) Болашақ бастауыш сынып мұғалімдерін оқушылардың денсаулық 

мәдениетін қалыптастыруға даярлау; 



ә) Сыныптан тыс жұмыстар арқылы оқушылардың денсаулық 
мәдениетін қалыптастыру;  

- элективті курс: 
 1. 5В010200-Бастауышта оқыту педагогикасы мен әдістемесі 

мамандығы үшін «Бастауыш сынып оқушыларының денсаулық мәдениетін 
қалыптастырудың педагогикалық негіздері» элективті курсының оқу-
әдістемелік кешені. 

- электронды оқулық: 
1. Бастауыш сынып оқушыларының денсаулық мәдениетін 

қалыптастыру. 
- оқыту семинары және дөңгелек үстел: 

1. Студенттерге арналған «Болашақ бастауыш сынып оқушыларының 
денсаулық мәдениетін қалыптастыруға даярлаудың педагогикалық 
шарттары» тақырыбында дөңгелек үстел ұйымдастырылып өткізілді. 

Зерттеу нәтижелері педагогикалық кадрларды даярлау және 
біліктілігін арттырудың білім беру жүйесінде, ЖОО оқытушыларына 
арналған тәжірибелік семинарлар, дөңгелек үстелдер өткізу кезінде және 
т.б. пайдаланылуы мүмкін. 

Зерттеу нәтижелерінің талқылануы және ендірілуі.  
Зерттеу жұмысының негізгі қағидалары мен нәтижелері Е.А. Бөкетов 

атындағы Қарағанды мемлекеттік университетінің және Абай атындағы 
Қазақ Ұлттық педагогикалық университетінің, І.Жансүгірова атындағы 
Жетісу мемелекеттік университетінің «Бастауышта оқыту педагогикасы және 
әдістемесі» кафедрасының отырыстарында, ғылыми-әдіснамалық 
семинарларында, халықаралық, республикалық ғылыми –тәжірибелік 
конференцияларда талқыланды. 

Диссертациялық зерттеу нәтижелері 12 ғылыми еңбекте (9 ғылыми 
мақала), оның ішінде 3 - ҚР БҒМ Білім және ғылым саласындағы бақылау 
комитеті ұсынған ғылыми басылымдарда, 1 – Thomson халықаралық 
ақпараттық базасына кіретін шетелдік басылымда, 5-халықаралық және 
республикалық (Қазақстан) деңгейдегі ғылыми – практикалық 
конференциялардың материалдар жинағында және 1-электронды оқулық, 2 
–  әдістемелік нұсқауларда көрініс тапты. 

Диссертациялық жұмыстың құрылымы: диссертация кіріспеден, үш 
тараудан, қорытындыдан, пайдаланылған әдебиеттерден, қосымшалардан 
тұрады. 

Кіреспеде зерттеудің көкейкестілігі негізделген,  зерттеудің мақсаты, 
нысаны, пәні, ғылыми болжамы, міндеттер анықталған,  зерттеудің 
әдіснамалық негіздері ашылып көрсетілген, ғылыми жаңалығы, практикалық 
мәнділігі берілген, қорғауға ұсынылатын қағидалар тұжырымдалған. 

 «Болашақ бастауыш сынып мұғалімдерін  оқушылардың денсаулық 
мәдениетін қалыптастыруға даярлаудың теориялық негіздері» атты бірінші 
бөлімде «денсаулық», «денсаулық мәдениеті», «болашақ бастауыш сынып 
оқушыларының денсаулық мәдениетін қалыптастыруға даярлау» 



ұғымдарының мәндік сипаттамасы, болашақ бастауыш сынып мұғалімдерін 
оқушылардың денсаулық мәдениетін қалыптастыруға даярлаудың  
құрылымдық-мазмұндық моделі ұсынылады және болашақ бастауыш сынып 
мұғалімдерін оқушылардың денсаулық мәдениетін қалыптастыруға 
даярлаудың тиімділігін қамтамасыз ететін педагогикалық шарттары 
негізделеді.  

«Болашақ бастауыш сынып мұғалімдерін  оқушылардың денсаулық 
мәдениетін қалыптастыруға даярлау бойынша тәжірибелік-эксперимент 
жұмысы» айдарындағы екінші бөлімінде болашақ бастауыш сынып 
мұғалімдерін оқушылардың денсаулық мәдениетін қалыптастыруға 
даярлаудың мазмұны, формалары, әдістері және педагогикалық шарттардың 
тиімділігін тексеру бойынша тәжірибелік-эксперимент жұмысының 
нәтижелерін талдау және баға беру көрініс алады. 

Қорытындыда зерттеу жұмысының нәтижелеріне негізделген  
тұжырымдар мен ұсыныстар берілген, көкейкесті мәселенің даму болашағы 
көрсетілген. 

 Қосымшада диссертациялық жұмыстың мәтініне енбеген  зерттеу 
материалдары ұсынылады.  


	- электронды оқулық:
	- оқыту семинары және дөңгелек үстел:

